
1.
Опис на состојбите во областа и дефинирање на проблемот

1.1
Опис на состојбите
Со Законот за безбедност на храната се уредуваат основните начела за безбедност на храната и храната за животни, општите и посебните хигиенски барања за храната, организационите структури на системот на безбедност на храната и официјални контроли на храната и храната за животни.
1.2
Причини за проблемите кои се предмет на разгледување
Со Закон за безбедност на храната („Службен весника на Република Македонија“ број 157/10, 53/11, 1/12, 164/13, 187/13, 43/14, 72/15, 129/15, 213/15,  39/16 и 64/18) се изврши транспонирање на релевантните ЕУ акти во националното законодавство со кои се уредува предметната област. Меѓутоа, имајќи ги во предвид последните измени во законодавството на Европската унија и донесувањето на Регулативата  (ЕУ) 2017/625 на Европскиот Парламент и Советот од 15 март 2017 година за официјалните контроли и други официјални дејствија спроведени со цел да се гарантира примената на законодавството во областа на храна и храната за животни, правилата за здравствена заштита и благосостојбата на животните, здравјето на растенијата и производите за заштита на растенијата, за изменување на Регулативи (ЕЗ) бр. 999/2001, (ЕЗ) бр. 396/2005, (ЕЗ) бр. 1069/2009, (ЕЗ) бр. 1107/2009, (ЕУ) бр. 1151/2012, (ЕУ) бр. 652/2014, (ЕУ) 2016/429 и (ЕУ) 2016/2031 на Европскиот парламент и на Советот, Регулативи (ЕЗ) бр. 1/2005 и (ЕЗ) бр. 1099/2009 на Советот и Директиви 98/58/ЕЗ, 1999/74/ЕЗ, 2007/43/ЕЗ, 2008/119/ЕЗ и 2008/120/ЕЗ и Регулативи за укинување (ЕЗ) бр. 854/2004 и (ЕЗ) бр. 882/2004 на Европскиот парламент и на Советот, Директиви 89/608/ЕЕЗ, 89/662/ЕЕЗ, 90/425/ЕЕЗ, 91/496/ЕЕЗ, 96/23/ЕЗ, 96/93/ЕЗ и 97/78/ЕЗ на Советот и Одлука 92/438/EEЗ на Советот се јави потреба од понатамошно хармонизирање на националното законодавство со EU Acqies. 
Исто така, при последователна анализа на состојбите на пазарот, особено во врска со нутритивните и здравствените тврдења,  барањата за збогатена храна и додатоци на исхрана, барањата за производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. се утврди потреба од поедноставување,на одредени чекори во постапката за нивното одобрување за ставање во промет во Република Македонија со цел олеснување на трговијата со истите. 

Со предлог Законот за изменување и дополнување на Законот за безбедност на храната се врши и понатамошно уредување на барањата во врска со регистрирањето на објекти и оператори со храна од животинско потекло за операторите кои се правни лица, како и за оние кои се физички лица, како и детално се пропишат документите кои правните и физичките лица треба да ги приложат до Агенцијата за регистрирање или одобрување на објекти и оператори со храна од животинско потекло.
2. 
Цели на предлог регулативата
Цели на предлог регулативата е да се изврши транспонирање на релевантните EU прописи во националното законодавство, како и да се олесни постапката на одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. и се врши понатамошно уредување на барањата во врска со регистрирање и одобрување на објекти и оператори со храна од животинско потекло.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да се постигне соодветен степен на хармонизирање и транспонирање на Европското законодавство во националното законодавство што е во спротивност со обврските кои произлегуваат од Спогодбата за стабилизација и асоцијација  склучена меѓу Европската заедница и нејзините земји членки, од една страна и Република Македонија, од друга страна. 

Исто така, наместо да дојде до поедноставување и олеснување на постапката за одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. и постапката за регистрација и одобрување на операторите со храна од животинско потекло, истите нема да бидат соодветно уредени и ќе претставуваат кочница за спроведување на едно од основните стремежи на законот, односно овозможување на фер и непречена трговија, како и заштита на интересите на потрошувачите.
3.2
Опис на можните решенија (опции) за решавање на проблемот
Процедурите за одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. ќе бидат временски скратени и поедноставени со што ќе се олесни прометот на тие видови на храна во Република Мекедонија. Исто така, ќе се  регулираат и надлежностите и начинот на спроведување на официјалните контроли согласно барањата од Европското законодавство и ќе се појасни и поедностави постапката за регистрирање и одобрување на операторите со храна од животинско потекло со поблиско специфицирање на потребната документација која треба да се приложи кон барањето.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија
Законот за изменување и дополнување на Законот за безбедност на храната ќе ги олесни административните постапки, а со тоа ќе го намали оптеретувањето и времето на чекање на заинтересираните страни за добивање на одобрување за ставање во промет на одредени видови на храна. Олеснување на постапките се однесува на постапката на одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. и постапката за регистрација и одобрување на операторите со храна од животинско потекло со самото тоа што дополнително, прецизно се набројува потребната документација која треба да биде приложена од страна на операторите со храна при поднесување на барање за нивна регистрација, односно одобрување. 
Со намалување на времетраењето и поедноставувањето на постапката, ќе се подобрат условите за трговска размена со другите земји, а посебно земјите на ЕУ, со што се обезбеди позитивен економски ефект на македонските оператори со храна

Трошоците за спроведување на горе наведените постапки остануваат на товар на операторите со храна.
4.2
Фискални влијанија
Со Законот за изменување и дополнување на Законот за безбедност на храната не се предвидуваат нови фискални импликации, односно не се потребни дополнителни финансиски средства за негово спроведување. Поедноставувањето на постапките за одобрување на одредени видови на храна и нивно доуредување ќе има позитивно фискално влијание во однос на буџетот со оглед дека ќе изостанат финансиските средства потребни за надворешните членови на комисиите за тие видови на храна. 
4.3
Социјални влијанија
Со Законот за изменување и дополнување на Законот за безбедност на храната ќе се обезбеди подобра заштита на здравјето на луѓето и животните.
4.4
Влијанија врз животната средина
Со целосната имплементација на Законот за изменување и дополнување на Законот за безбедност на храната ќе се подобрат условите за заштита на животната средина, имајќи предвид дека Регулативата 2017/625, посоодветно ги регулира постапките за официјални контроли за нус производи од животинско потекло
4.5
Административни влијанија и трошоци – 

а) трошоци за спроведување 
Не се потребни дополнителни трошоци за спроведување на законот. Потребните трошоци ќе се покријат од предвидениот буџет на Агенцијата за храна и ветеринарство.
б) трошоци за почитување на регулативата
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување

Побарано е мислење по нацрт текстот на предлог Законот за изменување и дополнување на Законот за безбедност на храната од Секретаријат за законодавство, од Министерството за финансии и од Министерството за земјоделство, шумарство и водостопанство.

5.2
Преглед на добиените и вградените мислења 

/
5.3
Мислењата кои не биле земени предвид и зошто

/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со Законот за изменување и дополнување на Законот за безбедност на храната пред се врши понатамошно транспонирање на EU Acquis во националното законодавство и се олеснува и поедноставува постапката на одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. и постапката за регистрација и одобрување на операторите со храна од животинско потекло.
6.2
Ризици во спроведувањето и примената на секое од можните решенија (опции)

Доколку не се донесе Законот за изменување и дополнување на Законот за безбедност на храната нема да бидат исполнети обврските за транспонирање на релевантното законодавство на ЕУ во националното законодавство и исто така, нема да дојде до поедноставување на одобрување на нутритивните и здравствените тврдења,  збогатената храна и додатоци на исхрана, производи и материјали што доаѓаат во контакт со храната, адитиви, ензими, ароми, храна и состојки на храна произведени со иновирани технологии и тн. и постапката за регистрација и одобрување на операторите со храна од животинско потекло, а процесот на уредување на прометот на истите во правец на обезбедување на посоодветна контрола и заштита на здравјето на луѓето и животните ќе биде отежнат.
6.3
Препорачано решение со образложение

Се препорачува донесување на Законот за изменување и дополнување на Законот за безбедност на храната со цел навремено транспонирање и подготовка за имплементација на соодветното законодавство на Европската унија во националното законодавство, како и поедноставување на постапката за одобрување на одредени видови храна и регистрација и одобрување на операторите со храна од животинско потекло, а се со цел овозможување на фер и непречена трговија, како и заштита на интересите на потрошувачите.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесувањето на Законот за изменување и дополнување на Законот за безбедност на храната, се предвидува менување на одреден број подзаконски акти. Не се предвидува менување на други закони. 
7.2
Потребни подзаконски акти и рок за нивно донесување

Со Законот за изменување и дополнување на Законот за безбедност на храната е предвидено донесување на подзаконски акти. Се очекува во рок од 12 месеци по донесувањето на законот истите да се усвојат.
Подзаконски акти кои произлегуваат од предметниот закон се:

1) Правилник за формата и содржината  на  известувањето/нотификацијата за ставање во промет на храна на која се истакнати здравствени и/или нутритивни тврдења;
2) Правилник за формата и содржината на потврдата дека операторот е внесен во регистарот на одобрени тврдења со оператори со храна кои ги користат;
3) Правилник за формата,  содржината  и  начинот  на  водење  на генеричка листа на одобрени и забранети тврдења и регистарот  од  регистар на одобрени тврдења со оператори со храна кои ги користат;
4) Одлука за висината  на трошоците во постапката на разгледување и забрана или одобрување за користење на здравствено и/или нутритивно тврдење;
5) Правилник за формата и содржината  на  известувањето/нотификацијата за ставање во промет на додатоци на исхрана;
6) Правилник за формата и содржината на потврдата дека операторот е внесен во регистарот на одобрени на додатоци со исхрана со оператори со храна кои ги ставаат во промет;
7) Правилник за формата,  содржината  и  начинот  на  водење  на генеричка листа на додатоци на исхрана и регистарот  на одобрени додатоци на исхрана со оператори со храна кои ги ставаат во промет;
8) Одлука за висината  на трошоците во постапката на разгледување и забрана или одобрување за производство и ставање во промет  на  додатоци на исхрана;
9) Правилник за условите за ставање во промет и употреба, како и листа на  супстанциите, вклучително и билки кои можат да се додаваат во храната и да се користат во производство на храната и на додатоците во исхрана, максималните количества на витамини и минерали за употреба во храната и додатоците на исхрана;
10) Правилник за условите за ставање во промет и употреба, како и листа на  супстанциите, вклучително и билки кои можат да се додаваат во храната и да се користат во производство на храната и на додатоците во исхрана, максималните количества на витамини и минерали за употреба во храната и додатоците на исхрана, како и начинот и барањата за означување, рекламирање и презентирање на ваквата храна;
11) Правилник за формата и содржината  на  известувањето/нотификацијата за ставање во промет на храна за посебни групи на потрошувачи
12) Правилник за формата и содржината на потврдата дека операторот е внесен во регистарот на категории на супстанции и супстанции кои можат да се додаваат во храната за посебни групи на потрошувачи со оператори со храна кои ги користат;
13) Правилник за формата,  содржината  и  начинот  на  водење  на генеричка листа на категории на супстанции и супстанции кои можат да се додаваат во храната за посебни групи на потрошувачи;
14) Правилник за регистарот на категории на супстанции и супстанции кои можат да се додаваат во храната за посебни групи на потрошувачи со оператори со храна кои ги користат;
15) Одлука за висината  на трошоците во постапката на разгледување и забрана или одобрување за производство и ставање во промет  на  храна за посебни групи на потрошувачи;
16) Правилник за посебните барања за безбедност на храната за посебни групи на потрошувачи, составот  и  начинот  на  означувањето,  дополнителните  задолжителни  информации поврзани  со  особеностите  на  храната за посебни групи на потрошувачи,  количеството, формата  и  видот  на  додадени  групи на супстанции и супстанции  во храната, како и начинот и барањата за означување, рекламирање и презентирање на ваквата храна;
17) Правилник за формата и содржината  на  известувањето/нотификацијата за ставање во промет на витамини и минерали и други супстанции кои можат да се додаваат во храната со цел производство на збогатена храна;
18) Правилник за формата и содржината на потврдата дека операторот е внесен во регистарот на збогатена храна со оператори со храна кои ја ставаат во промет;
19) Правилник за формата,  содржината  и  начинот  на  водење  на генеричка листа на витамини и минерали и други супстанции кои можат да се додаваат во храната со цел производство на збогатена храна и регистарот  на одобрена збогатена храна со оператори со храна кои ја ставаат во промет;
20) Одлука за висината  на трошоците во постапката на разгледување и забрана или одобрување за производство и ставање во промет  на  збогатена храна;
21) Правилник за условите за ставање во промет и употреба, како и листа на  супстанциите, вклучително и билки кои можат да се додаваат во храната и да се користат во производство на храната, максималните количества на витамини и минерали за употреба во храната и супстанции чие додавање во храната е забрането или ограничено;
22) Правилник за посебните  барања  за  безбедност  и  барањата  за  составот  и  начинот  на  означувањето  на збогатената  храна,  дополнителните  задолжителни  информации  поврзани  со  особеностите  на  збогатената храна, го пропишува количеството, формата и видот на витамини и минерали и одредени  други  супстанции кои можат да  се  додаваат  на  храната, како и начинот и барањата за означување, рекламирање и презентирање на ваквата храна;
23) Правилник за формата и содржината на  известувањето/нотификацијата за производи од растително и животинско потекло и други супстанции кои претставуваат храна произведена со иновирани технологии;
24) Правилник за формата и содржината на потврдата дека операторот со храна е/или не е внесен во каталогот на оператори со храна и производи од животинско и растително потекло и други супстанции кои тие ги произведуваат или ставаат во промет како храна произведена со иновирана технологија;
25) Правилник за формата и содржината на генеричкиот каталог на производи од растително и животинско потекло и други супстанции кои претставуваат храна произведена со иновирани технологии од став;
26) Правилник за формата и содржината на електронскиот каталог на оператори со храна и производи од животинско и растително потекло и други супстанции кои тие ги произведуваат или ставаат во промет како храна произведена со иновирана технологија;
27) Одлука за висината  на трошоците во постапката на разгледување и забрана или одобрување за производство и ставање во промет на  храна произведена со иновирани технологии;
28) Одлука за висината на трошоците за мислење дали храната е произведена со иновирана технологија;
29) Правилник за посебните барања за безбедност на храната произведена со иновирани технологии, ја пропишува постапката за консултација и формата и содржината на барањето и известувањето за консултација, како и начинот и барањата за означување, рекламирање и презентирање на ваквата храна;
30) Правилник за начинот на третирање на храната со јонизирачко зрачење, видовите на храна и состојки на храна кои можат да се третираат со јонизирачко зрачење, барањата за објектите во кои може да се врши третирање со јонизирачко зрачење на храната и состојките на храната, како и начинот и барањата за означување, рекламирање и презентирање на ваквата храна;
31) Правилник за Агенцијата  ја  пропишува  формата и содржината  на  известувањето/нотификацијата за ставање во промет на адитиви, ензими за храна и ароми за храна;
32) Правилник за формата и содржината на потврдата дека операторот е/или не е внесен во регистарот на адитиви, ензими за храна, ароми за храна и екстракциони средства – растворувачи со оператори со храна кои ги користат и/или ставаат во промет;
33) Правилник за формата и содржината на регистарот на адитиви, ензими за храна, ароми за храна и екстракциони средства – растворувачи со оператори со храна кои ги користат и/или ставаат во промет;
34) Правилник за специфичните критериуми и барања за чистотата на адитивите што можат да бидат содржани во храната, информациите во однос на адитивите што се содржани во храната на пакувањето и придружната документација, постапките за земање примероци и методи за анализа и квалитативната и квантитативната содржина на адитивите или на храната што содржи адитиви;
35) Одлука за висината  на трошоците во постапката на разгледување и забрана или одобрување за ставање во промет, преработка и употреба на адитиви, ензими за храна, ароми за храна и екстракциони средства – растворувачи;
36) Листите на одобрени адитиви кои се користат во производство на храна;
37) Листите на одобрени ензими за храна;
38) Листите на одобрени ароми за храна;
39) Правилник за условите  за  употреба  на  адитиви, ензими за храна, ароми за храна и екстракциони средства – растворувачи кои  се  употребуваат  во прехранбената индустрија;
40) Правилник за начинот на означување на адитиви, ензими за храна, ароми за храна и екстракциони средства – растворувачи;
41) Правилник за формата и содржината на известувањето/нотификацијата за ставање во промет производи и материјали кои доаѓаат во контакт со храна;
42) Правилник за формата и содржината на потврдата дека операторот со храна е/или не е внесен во регистарот  на материјали што доаѓаат во контакт со храната со операторите кои ги ставаат во промет;

43) Правилник за формата и содржината на регистарот на материјали што доаѓаат во контакт со храната со операторите кои ги ставаат во промет;

44) Одлука за висината  на трошоците во постапката на разгледување и забрана или одобрување за производство и ставање на производи и материјали кои доаѓаат во контакт со храната;

45) Правилник за општите барањата за безбедност на производите и материјалите што доаѓаат во контакт со храната;
46) Правилник за правилата на добрата производна пракса за производство на материјалите и производите што доаѓаат во контакт со храната; 
47) Правилник за групите на материјали што доаѓаат во контакт со храната; 
48) Правилник за посебните барања за безбедност што треба да ги исполнуваат специфичните групи на материјалите што доаѓаат во контакт со храната (листите на авторизирани супстанции, листите на авторизирани супстанции кои можат да се додадат на интелигентните материјали, критериумите за чистота на супстанциите, специфичните услови на употреба на супстанциите кои се користат во материјалите, просечна граница на мигрирање и специфична граница на мигрирање на супстанциите во храната и други барања); 
49) Правилник за посебните  барања  за  безбедност  на  рециклираните  пластични  производи  и материјали што доаѓаат  во контакт  со храна, постапката  за одобрување на процесите на рециклирање на   пластични производи и материјали што доаѓаат во контакт со храната и означувањето  на  рециклираните  пластични  производи  и  материјали  што  доаѓаат  во контакт со храната;

50) Правилник за посебните барања за безбедност што треба да ги исполнуваат индивидуални супстанции или групи на супстанции кои се користат за производство на материјали и производи што доаѓаат во контакт со храната;

51) Правилник за спроведување на официјалните контроли и нивно делегирање;

52) Правилник за финансирање на официјалните контроли;

53) Правилник за официјалните контроли за здравје на растенијата

54) Правилник за официјална сертификација;

55) Правилник за официјални контроли на пестициди;
56) Правилник за официјалните контроли на органско производство;

57) Правилник за општиот начин на организација и вршење на официјалните контроли во системот на безбедност на храна и ветеринарно здравство, методите и техниките за нивно спроведување, документарните постапки на контрола, начинот на евиденција и документирање на контролите, обезбедување на транспарентност како и меѓусебното координирање и известување на сите надлежни органи вклучени во системот на безбедност на храна и начинот на супервизија и верфикација;

58) Правилник за посебните методи и техники за официјалните контроли за одделни групи на оператори/субјекти, а во врска со областите на спроведување на официјални контроли во сите области на безбедност на храната;

59) Правилник за поблиските обврските на операторите кои  произлегуваат од овој закон и другите закони од областа на безбедност на храна, храната за животни и ветеринарно здравство;

60) Правилник за поблиските обврски на операторите во однос на здравје на растенијата;

61) Правилник за начинот на вршење на официјалното сертифицирање, издавањето на сертификатот како и супервизијата и верификацијата на официјалното сертифицирање;

62) Правилник за оперативните критериуми за спроведување на официјални контроли и начинот на спроведување на внатрешниот аудит;

63) Правилник за условите и начинот за делегирање на одредени официјални контролни задачи и други официјални активности на делегиран орган и физички лица, обврските на делегиран орган и физички лица и обврските на надлежниот орган кој врши делегирање;

64) Правилник за условите кои треба да ги исполнат овластените лаборатории;

65) Правилник за критериумите за методите што се користат за лабораториски анализи;

66) Правилник за методи што треба да се користат за земање мостри и лабораториски испитувања, тестирање и дијагностика;

67) Правилник за критериуми за извршување, параметри за анализа, тестови или дијагностика, несигурност во мерењето и процедури за валидација на овие методи;
68) Правилник за толкувањето на резултатите од анализите, тестовите и дијагнозите;
69) Одлука за плаќање на надоместоците за покривање на трошоците за спроведување на официјалните контроли;

70) Правилник за начинот на обезбедување на административна помош и соработка од надлежни органи на соодветна трета земја;

71) Правилник за условите и начинот на продажба на далечина;
72)  Правилник за правилата за спроведување на официјални контроли и мерките во случај на неусогласеност;
73) Правилник за начинот на нотификација при увоз на производи обезбедени преку е-комерц наменети за ставање во промет или продажба преку е-комерц со цел спроведување на соодветни официјални контроли;
74) Одлука за оперативна поделбата на надлежностите на органите, начинот на нивната координација, начинот на обезбедување на ефикасност на официјални контроли од страна на Агенцијата како и начинот на пренесување (делегирање) на одговорности, начинот на комуникација и информирање на Комисијата на Европската унија, начинот на информирање на Агенцијата од страна на другите надлежни органи закон и начинот  на обезбедување на транспарентност;

75) Правилник за условите кои треба да се исполнат од телата на кои им се делегираат одредени одговорности;
76) Правилник за техничко-оперативните услови кои треба да бидат исполнети од страна на надлежните органи за целите на спроведување на овој закон и законите од областа на безбедност на храна и

77) Правилник за начинот на назначување и барањата за персоналот за спроведување на официјалните контроли,  службеници кои вршат официјални контроли и други официјални дејствија, како и барањата кои надлежните органи од член 26 од овој закон треба да ги исполнат во поглед на оперативните критериуми за интегралниот систем за безбедност на храна.

7.3
Органи на државната управа, државни органи и други органи надлежни за спроведување

Надлежен орган за спроведување на Законот за изменување и дополнување на Законот за безбедност на храната е Агенцијата за храна и ветеринарство.
7.4
Активности за обезбедување на ефикасно спроведување на предлогот на закон

За спроведување на законот ќе се спроведат обуки и советувања со заинтересирани страни како и други соодветни активности заради обезбедување на ефикасно имплементирање на законот.  

8.
Следење и евалуација

8.1 
Начин на следење на спроведувањето 

Надлежен орган за спроведување на управните и стручните работи од Законот за изменување и дополнување на Законот за безбедност на храната е Агенцијата за храна и ветеринарство.

Спроведувањето на законот и ефектите од истиот ќе се врши континуирано со остварување на средби, посети и контроли на операторите со храна и другите засегнати страни, како и остварување на средби, контакти и интервјуа со засегнатите страни при увозот, ставањето во промет, производството и дистрибуцијата на храната и храната за животни.

8.2
Евалуација на ефектите од предлогот на закон и рокови 

Евалуација на ефектите ќе се врши една година по денот на влегување во сила на законот во рамките на надлежните сектори од Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

· спроведените официјални контроли и наодите од истите;

· бројот на регистрирани и одобрени оператори со храна од животинско потекло чие барање при поднесувањето во Агенцијата за храна и ветеринарство е придружено со сите релевантни документи;
· и други работи кои се предмет на уредување на овој закон.
Изјава од директорот на Агенцијата за храна и ветеринарство
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
	Датум: _____________
	.
.............................................................

потпис на директор на 

Агенција за храна и ветеринарство


Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                          .................................................                                                                                                                                          потпис на министерот 

